
Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2001 թվականի մայիսի 29-ի «Օլիմպիական խաղերում և աշխարհի ու Եվրոպայի առաջնություններում առավել բարձր ցուցանիշների հասած մարզիկներին, մարզիչներին, բժիշկներին և մարզական կազմա​կերպություններին դրամական մրցանակներ շնորհելու մասին» N 462 որոշման (այսուհետ` որոշում) մեջ կատարել հետևյալ լրացումները`

1) որոշման վերնագրում, 1-ին կետում, N 1 հավելվածի վերնագրում, N 2 հավելվածի 2-րդ և 4-րդ կետերում «օլիմպիական» բառից հետո լրացնել «պարալիմպիկ, սուրդլիմպիկ» բառերը.
2) որոշման N 1 հավելվածում`

ա. «Շախմատի համաշխարհային օլիմպիադա և պատանեկան օլիմպիական խաղեր» և «Միջազգային օլիմպիական կոմիտեի կողմից ճանաչված ոչ օլիմպիական մարզաձևեր, սամբո, ըմբշամարտ, միջազգային շաշկի» բաժինները համարակալել համապատասխա​նաբար «2» և «4» թվերով,
բ. 2-րդ բաժնից հետո լրացնել նոր 3-րդ բաժին` հետևյալ բովանդակությամբ.
«3. ՇԱԽՄԱՏԻ ՀԱՄԱՇԽԱՐՀԱՅԻՆ ՊԱՏԱՆԵԿԱՆ ՕԼԻՄՊԻԱԴԱ 
	1-ին տեղ 
	500.0
	250.0
	100.0
	50.0

	2-րդ տեղ
	300.0
	150.0
	60.0
	30.0

	3-րդ տեղ
	200.0
	100.0
	40.0
	20.0


 »

գ. հավելվածը լրացնել նոր 5-րդ բաժնով հետևյալ բովանդակությամբ.

«5. ՀԱՇՄԱՆԴԱՄԱՅԻՆ ՍՊՈՐՏՈՒՄ ՊԱՐԱԼԻՄՊԻԿ ԵՎ ՍՈՒՐԴԼԻՄՊԻԿ
ԽԱՂԵՐԻ ԾՐԱԳՐՈՎ ՆԱԽԱՏԵՍՎԱԾ ՄԱՐԶԱՁԵՎԵՐ
	ՊԱՐԱԼԻՄՊԻԿ ԽԱՂԵՐ 


	1-ին տեղ 
	3500.0
	1750.0
	700.0
	350.0

	2-րդ տեղ
	2500.0
	1250.0
	500.0
	250.0

	3-րդ տեղ
	2000.0
	1000.0
	400.0
	200.0

	 ԱՇԽԱՐՀԻ ԱՌԱՋՆՈՒԹՅՈՒՆ ԵՎ ՍՈՒՐԴԼԻՄՊԻԿ ԽԱՂԵՐ 



	1-ին տեղ 
	1250.0
	625.0
	250.0
	125.0

	2-րդ տեղ
	800.0
	400.0
	160.0
	80.0

	3-րդ տեղ
	500.0
	250.0
	100.0
	50.0

	ԵՎՐՈՊԱՅԻ ԱՌԱՋՆՈՒԹՅՈՒՆ



	1-ին տեղ 
	800.0
	400.0
	160.0
	80.0

	2-րդ տեղ
	500.0
	250.0
	100.0
	50.0

	3-րդ տեղ
	300.0
	150.0
	60.0
	30.0


»։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՄԱՅԻՍԻ 9-Ի N 462 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ 
Անհրաժեշտությունը

Վերջին տասնամյակում փոխվել է հաշմանդամության գաղափարախոսությունը, փոխվել են մոտեցումները` բժշկական մոդելը փոխարինվել է սոցիալական մոդելով, ինչը ենթադրում է ոչ միայն հավասար իրավունքներ, այլև հավասար հնարավորություններ ու պարտականություններ: Այս գաղափարախոսությունն ամրագրված է ՄԱԿ-ի ընդունած «Հաշմանդամների համար հավասար հնարավորությունների ապահովման ստանդարտ կանոններ»-ում, «Հաշմանդամների իրավունքների կոնվենցիա»-ում», և ընկած է «Հաշմանդամների իրավունքների, հասարակության մեջ նրանց լիարժեք մասնակցության ապահովման, կյանքի որակի բարձրացմանն ուղղված Եվրախորհրդի 2006-2015 թթ. գործողությունների ծրագրի», ինչպես նաև Հայաստանի Հանրապետությունում հաշմանդամների սոցիալական պաշտպանության ոլորտում իրականացվող քաղաքականության հիմքում:

Հաշմանդամների ֆիզիկական դաստիարակության և սպորտով զբաղվելու հարցերով հիմնականում զբաղվում են հասարակական կազմակերպությունները:

Հայաստանի Հանրապետությունում գործում են հաշմանդամների հիմնահարցերով զբաղվող մի քանի տասնյակ կազմակերպություններ: Իրենց գործունեությամբ հանրապետության ֆիզիկական կուլտուրայի և սպորտի ոլորտում ուրույն տեղ ունեն և կայացած ու ճանաչված են «Հայաստանի ազգային պարալիմպիկ կոմիտե», «Խուլերի հայկական սպորտային կոմիտե», «Հայկական հատուկ օլիմպիադաներ», «Հայաստանի կույրերի միավորում» հաշմանդամների հասարակական կազմակերպությունները:

Մասնավորապես, «Հայաստանի ազգային պարալիմպիկ կոմիտե» և «Խուլերի հայկական սպորտային կոմիտե» հասարակական կազմակերպությունները, որոնք զբաղվում են հաշմանդամների ֆիզիկական դաստիարակության և մարզական պատրաստության հարցերով, հասել են բավական լուրջ հաջողությունների հանրապետությունում և նրա սահմաններից դուրս:

«Հայաստանի ազգային պարալիմպիկ կոմիտե» հասարակական կազմակերպության հաշմանդամ մարզիկները մասնակցել են տարբեր մարզական մրցումների, ինչպես նաև պարալիմպիկ խաղերի և արժանացել մրցանակների:

«Խուլերի հայկական սպորտային կոմիտե» հասարակական կազմակերպության հաշմանդամ մարզիկները նույնպես մասնակցել են տարբեր մարզական մրցումների, ինչպես նաև սուրդլիմպիկ խաղերի, աշխարհի ու Եվրոպայի առաջնությունների և արժանացել մրցանակների:

Ներկայումս «Հաշմանդամային սպորտին առնչվող ծառայություններ» ծրագրով իրականացվում է պետական աջակցություն հաշմանդամային սպորտով զբաղվող վերոնշյալ չորս հասարակական կազմակերպություններին, որոնք ֆիզիկական կուլտուրայի և սպորտի միջոցով օգնում են հենաշարժողական ապարատի, տեսողության, լսողության հետ կապված խնդիրներ ունեցող, ինտելեկտի (մտավոր զարգացման) սահմանափակ հնարավորություններով մարդկանց ինքնա–ակտուալիզացմանը և հասարակության մեջ նրանց լիարժեք ինտեգրմանը:

Հայաստանի Հանրապետության պետական բյուջեից նրանց տրամադրվող գումարը վերոhիշյալ հասարակական կազմակերպություններն օգտագործում են տեղում տարբեր տիպի մարզական միջոցառումների անցկացման, ինչպես նաև իրենց միջազգային կազմակերպությունների կողմից անցկացվող պաշտոնական մրցումներին մասնակցելու համար (պարալիմպիկ խաղեր, սուրդլիմպիկ խաղեր, աշխարհի, Եվրոպայի առաջնություններ): Սակայն վերոնշյալ մրցումներում առավել բարձր ցուցանիշների հասած հաշմանդամ մարզիկներին դրամական մրցանակներ չեն շնորհվում, ինչպես դա արվում է ոչ հաշմանդամ մարզիկների համար:
Երկու տարի շարունակ անցկացվել է շախմատի համաշխարհային պատանեկան օլիմպիադա, որտեղ Հայաստանի շախմատի պատանիների հավաքական թիմը գրավել է մրցանակային տեղեր: Շախմատի հավաքական թիմի անդամները, նրանց մարզիչները և կազմակերպությունները ստացել են դրամական պարգևներ: Դրանց չափերը հավասարեցվել են ՀՀ կառավարության 2001 թ. մայիսի 29-ի N 462 որոշման <<Օլիմպիական խաղերի ծրագրով նախատեսված մարզաձևեր>> բաժնի <<Աշխարհի պատանեկան առաջնություն կամ Եվրոպայի երիտասարդական օլիմպիական փառատոն>> տողով նախատեսված դրամական մրցանակներին (ընդհանուր գումարը կազմել է 3,000.0 հազ. դրամ): Ընդունված ճափանիշներին համաձայն Շախմատի համաշխարհային պատանեկան օլիմպիադան ավելի բարձր է դասակարգվում համեմատությամբ Աշխարհի պատանեկան առաջնության կամ Եվրոպայի երիտասարդական օլիմպիական փառատոնի: Ըստ այդմ, առաջարկվում է Շախմատի համաշխարհային պատանեկան օլիմպիադայի բարձր ցուցանիշների հասած մարզիկներին և նրանց մարզիչներին տրվող դրամական մրցանակները համեմատորեն բարձրացնել և սահմանել առանձին բաժնով:
 Առկա խնդիրների առաջարկվող լուծումները
«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ լրացումներ կատարելու մասին» Հայաստանի Հանրապետության կառավարության որոշման ներկայացված նախագծի ընդունումը կնպաստի հաշմանդամների հիմնահարցերի լուծմանն ուղղված պետական և ոչ պետական մարմինների միջև սոցիալական գործընկերության սկզբունքների կիրառմանը, ինչպես նաև նրանց միջև գործընկերության արդյունավետ ապահովմանը` հաշմանդամների հիմնահարցերով զբաղվող պետական և հասարակական կազմակերպությունների ու հաշմանդամների մասնակցությամբ:

 Կարգավորման առարկան
Իրավական ակտի կարգավորման առարկան է հաշմանդամների սոցիալական պաշտպանության բարձրացման նպատակով պետական և ոչ պետական կառույցների գործունեության համակարգումը, ռեսուրսների և հնարավորությունների օգտագործումն ու գործընկերության զարգացումը, ինչպես նաև հաշմանդամներին հասարակություն ինտեգրելու համակարգի տեղի ու դերի հստակեցումը ֆիզիկական կուլտուրայի և սպորտի ոլորտում իրականացվող քաղաքականության մեջ, ֆիզիկական կուլտուրայի և սպորտի բնագավառում տարվող քաղաքականության հիմնական ուղղությունների ամրագրումը հաշմանդամների հիմնախնդիրների լուծման համար:

Իրավական ակտի կիրառման դեպքում ակնկալվող արդյունքը
Որոշման ներկայացված նախագծի նպատակը հաշմանդամների ինտեգրումն է հասարակություն՝ ապահովելով հաշմանդամների լիարժեք մասնակցությունը հասարակական կյանքի մարզական ոլորտում:

Որոշման ներկայացված նախագիծն ուղղված է հաշմանդամների համար հասարակական կյանքի բոլոր բնագավառներում հավասար իրավունքների և հնարավորությունների ապահովմանը, պետական և ոչ պետական կազմակերպությունների համագործակցությանը նոր որակ հաղորդելու նպատակով համապատասխան օրենսդրական դաշտի ապահովմանը, ինչպես նաև կնպաստի ֆիզիկական կուլտուրայի և սպորտի միջոցով հաշմանդամներին լիարժեք կյանք վերադարձնելուն: 

Որոշման նախագիծը նաև ներառում է հաշմանդամների մեջ առավել ուշադրություն պահանջող խմբերի նկատմամբ հատուկ մոտեցում (հաշմանդամ երեխաներ, երիտասարդներ, հաշմանդամ կանայք, բազմահաշմանդամություն ունեցող անձինք):


Որոշման ընդունումը թույլ կտա պարալիմպիկ, սուրդլիմպիկ խաղերում, աշխարհի ու Եվրոպայի առաջնություններում առավել բարձր ցուցանիշների հասած հաշմանդամ մարզիկներին ևս շնորհել դրամական մրցանակներ և կուժեղացնի հասարակության լիարժեք անդամ լինելու նրանց զգացողությունը:

Որոշման նախագիծը ներկայացվում է ի կատարումն Հայաստանի Հանրապետության կառավարության 2012 թվականի հունվարի 12‑ի «Հայաստանի Հանրապետության կառավարության 2012 թվականի գործունեության միջոցառումների ծրագիրը և գերակա խնդիրները հաստատելու մասին» N 77-Ն որոշման N 1 հավելվածի 36-րդ կետի պահանջի:

ՀՀ սպորտի և երիտասարդության հարցերի



նախարար




Հրաչյա Ռոստոմյան

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 9-Ի N 462 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը 


«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա:

2. Միջազգային պայմանագրերով ստանձնած պարտավորությունների հետ համապատասխանությունը 


«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 9-Ի N 462 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը


«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը տեղադրվել է www.msy.am կայքում:

2. Հասարակության մասնակցությունը նախագծմանը և/կամ քննարկումներին:


«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 9-Ի N 462 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄԸ ԸՆԴՈՒՆԵԼՈՒ ԴԵՊՔՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
	Ցուցանիշներ
	2012 թ.
	Հաջորդող 3 տարիներին

	
	
	2013 թ.
	2014 թ.
	2015 թ.

	
	Ըստ 2012 թ. պետա–կան բյուջեի
	Փոփոխությունը 2012 թ. պետական բյուջեի համեմատ
	Փոփոխությունը ընթացիկ տարվա համեմատ
	Փոփոխությունը ընթացիկ տարվա համեմատ
	Փոփոխությունը ընթացիկ տարվա համեմատ

	1. Եկամուտներ
	0
	0
	0
	0
	0

	1.1 Պետական բյուջեի եկամուտներ
	0
	0
	0
	0
	0

	2. Ծախսեր
	0
	0
	0
	0
	0

	Պետական բյուջեի ծախսեր
	
	
	
	
	

	3. Ֆիսկալ ազդեցության գնահատականը (եկամուտ-ծախս)
	
	
	
	
	

	4. Եկամուտ–ների և ծախսերի հաշվարկների մանրամասն ներկայացում
	
	
	
	
	


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 29-Ի N 462-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՆԱԽԱԳԾԻ ԿԱՊԱԿՑՈՒԹՅԱՄԲ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ 
	Դիտողության, առաջարկության հեղինակը և գրության համարը
	Դիտողության և առաջարկության բովանդակությունը 
	Եզրակացություն

	ՀՀ ֆինանսների նախարարություն

27.03.2012 թ.

N 1/4.3-2/3721-12

գրություն


	Նախագծին կից ներկայացված տեղեկանք-հիմնավորման մեջ նշված է, որ Նախագիծը ներկայացվում է, ի կատարումն ՀՀ կառավարության 2012 թվականի հունվարի 12-ի <<Հայաստանի Հանրապետության կառավարության 2012 թվականի գործունեության միջոցառումների ծրագիրը և գերակա խնդիրները հաստատելու մասին>> N 77-Ն որոշման N 1 հավելվածի 36-րդ կետի պահանջի, սակայն նշված կետով նախատեսված չէ Նախագծով ներկայացված` <<Շախմատի համաշխարհային պատանեկան օլիմպիադա>> աղյուսակի լրացումը:


 Միաժամանակ, կից տեղեկանքում նշված է, որ Նախագծի ընդունումը բյուջեի ծախսերի էական փոփոխություններ չի առաջացնի, սակայն ակնհայտ է, որ նշված փոփոխությունները ենթադրում են լրացուցիչ բյուջետային հատկացումների անհրաժեշտություն, սակայն ներկայացված չէ Նախագծով նախատեսվող փոփոխությունների ֆինանսական գնահատականը:

 Ելնելով վերը նշվածից` հայտնում ենք հետևյալը.

 նկատի ունենալով, որ ինչպես ՀՀ 2012 թ. պետական բյուջեով, այնպես էլ ՀՀ 2012-2014 թվականների պետական միջնաժամկետ ծախսերի ծրագրով վերոհիշյալ նպատակով միջոցներ նախատեսված չեն, ուստի Նախագծի ընդունման դեպքում այն կմնա առանց ֆինանսական ապահովման:
	Չի ընդունվել, քանի որ 2010 թվականից անցկացվում է շախմատի համաշխարհային պատանեկան օլիմպիադա, և նույն թվականից մեր շախմատիստները գրավել են 1-ին տեղը, 2011 թվականին՝ 2-րդ տեղը, որի պատճառով անհրաժեշտություն է առաջացել նախագծում նախատեսել պարգևատրում

Չի ընդունվել, քանի որ հնարավոր չէ կանխատեսել 2012 և հաջորդ երեք տարիներին հնարավոր մարզական արդյունքները և մարզիկների գրաված տեղերը։
Ընդունվել է ի գիտություն:



	ՀՀ արդարադատության նախարարություն 
16.04.2012 թ.

գրություն


	1. Ներկայացված նախագծի վերնագիրն անհրաժեշտ է խմբագրել՝ հաշվի առնելով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, մասնավորապես՝ նախագծի վերնագրում նշված «փոփոխություններ» բառն անհրաժեշտ է հանել, քանի որ նախագծով կատարվում են միայն լրացումներ: Նույնը վերաբերում է նախագծի 1-ին կետում նշված «փոփոխություններ» բառին: 

2. Նախագծի 1-ին կետի 2-րդ ենթակետն անհրաժեշտ է խմբագրել՝ հաշվի առնելով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները: Մասնավորապես՝ նշված ենթակետն անհրաժեշտ է շարադրել հետևյալ խմբագրությամբ. 

 «2) աղյուսակի «Շախմատի համաշխարհային օլիմպիադա և պատանեկան օլիմպիական խաղեր» տողից առաջ լրացնել «2» թիվը, իսկ «Միջազգային օլիմպիական կոմիտեի կողմից ճանաչված ոչ օլիմպիական մարզաձևեր, սամբո, ըմբշամարտ, միջազգային շաշկի» տողից առաջ՝ «4» թիվը»:
	Ընդունվել է: Կատարվել է համապատասխան փոփոխություն։ 

Ընդունվել է: Կատարվել է համապատասխան փոփոխություն:

Մասնակի խմբագրվել է:




ՀՀ սպորտի և երիտասարդության հարցերի



նախարար




Հրաչյա Ռոստոմյան






